
Nikmati Ramadan, Syawal
dengan penuh kesyukuran

Inisiatif penuh
makna, warnai
keceriaan
sambut Aidilfitri

kasi PJRM orang ramai boleh
melayari laman web rasmi KPDN
di wwwkpdn.gov.imy/ms/jua-
lan-rahmah yang diadakan ham-
pir setiap minggu di 222 kawasan
Parlimen dan 600 kawasan DUN
seluruh negara.

® Inisiatif 2: Bazar Ramadan
Ral h (BRR) - juadah berpa-

Oleh Datuk Seri Mohd Sayuthi
Bakar

Ketua Setiausaha, Kementerian
Perdagangan Dalam Negeri

dan Kos Sara Hidup (KPDN)

Ramadan dan Syawal bukanlah
sekadar dipenuhi aktiviti ibadat
dan perayaan, tetapi juga tempoh
mencabar apabila perbelanjaan
isi rumah boleh meningkat de-
ngan ketara, khususnya dari segi
keperluan harian hingga persi-
apan menyambut Aidilfitri.

Tidak dinafikan rakyat berde-
pan cabaran mengimbangi kos
sara hidup dalam situasi ekono-
mi mencabar Harga barangan
keperluan, juadah berbuka serta
persiapan perayaan boleh men-
jadi beban kewangan terutama-
nya bagi golongan berpendapa-
tan rendah dan sederhana seki-
ranya tidak diatur dengan penuh
berhemah.

Menyedari realiti ini, kerajaan
melalui Kementerian Perdaga-
ngan Dalam Negeri dan Kos Sara
Hidup (KPDN) mengambil lang-
kah proaktif dengan melaksana-
kan pelbagai inisiatif sepanjang
Ramadan dan Syawal bagi me-
mastikan kestabilan bekalan ser-
ta harga barangan pada kadar
vang berpatutan.

Langkah ini diambil bagi mem-
bolehkan rakyat menjalani iba-
dat dengan tenang dan menyam-
but perayaan dengan penuh rasa
kesyukuran.

@ Inisiatif 1: Berjimat di Prog-
ram Jualan Rahmah MADANI
(PJRM)

Justeru, dalam usaha memban-
tu rakyat mendapatkan barangan
harian dengan harga lebih ren-
dah, KPDN melaksanakan PJRM.

Program ini menawarkan pel-
bagai barangan keperluan seperti
gula, minyak masak, ayam, barang
kering, hasil laut, buah-buahan
dan banyak lagi pada harga 10
hingga 30 peratus lebih murah ber-
banding harga pasaran semasa.

PJRM dilaksanakan di seluruh
negara, termasuk kawasan luar
bandar serta lokasi tumpuan uta-
ma pengguna. Program ini me-
mudahkan lebih ramai rakyat
mendapat akses kepada harga le-
bih rendah dan murah, sekali gus
membantu rakyat membuat per-
siapan menyambut Syawal.

Bagi mengetahui maklumat
terkini mengenai tarikh dan lo-

tutan untuk semua
Selain keperluan harian, jua-
dah berbuka puasa juga menjadi
antara perbelanjaan utama ra-
kyat sepanjang Ramadan.
Menyedari perkara ini, kerajaan
melalui KPDN, memperkenalkan
BRR bagi memastikan rakyat dapat
menikmati juadah berbuka puasa
pada harga berpatutan tanpa men-
jejaskan kualiti makanan.
Dengan kerjasama pihak ber-
kuasa tempatan (PBT), BRR di-
laksanakan di 95 lokasi seluruh
negara tanpa membabitkan kos
tambahan kepada kerajaan.
Salah satu elemen utama prog-
ram ini ialah Menu RAHMAH
melalui jualan juadah berbuka
pada harga tidak melebihi RMS5.
Inisiatifini bukan sahaja mem-
bantu rakyat mendapatkan ma-
kanan lebih mampu milik, tetapi
juga menyokong peniaga kecil
dalam meningkatkan pendapa-
tan mereka.

@ Inisiatif3: Ops Pantau- Mem-
banteras pencatutan harga

Dalam memastikan kestabilan
harga dan bekalan barangan ke-
perluan sepanjang Ramadan dan
Syawal ini, KPDN melalui men-
terinya, Datuk Armizan Mohd
Alimelancarkan Ops Pantau 2025
bermula 2 Mac hingga Aidilfitri.

Operasi ini memberi tumpuan
kepada pemantauan di bazar Ra-
madan, bazar Aidilfitri, pasar
awam, pasar raya, serta kedai
runcit bagi mencegah sebarang
aktiviti pencatutan harga, pen-
jualan barang tidak berkualiti,
dan ketidakpatuhan terhadap un-
dang-undang perdagangan.

Bagi memperkukuh penguat-
kuasaan, KPDN meningkatkan
kehadiran anggota di lokasi tum-
puan pengguna dengan menggu-
nakan van Skuad Tindakan Adu-
an dan Resolusi Pengguna
(STAR), kenderaan peronda, ser-
ta Unit Ronda Bermotosikal.

Pusat Arahan Penguat Kuasa
juga beroperasi setiap hari dari
jam 8 pagi hingga 8 malam bagi
menerima dan mengambil tin-
dakan segera terhadap sebarang
aduan pengguna.

@ Inisiatif4: SIM@PAX - Tawar
harga diskaun pakej servis
kenderaan

Program Servis IHSAN MADA-
NI @ PETRONAS AutoExpert
(SIM@PAX) adalah inisiatif stra-
tegik hasil kerjasama antara

KPDN dan PETRONAS yang me-
nawarkan pakej servis kendera-
an dengan potongan harga an-
tara 10 peratus hingga 30 peratus
lebih rendah berbanding harga
pasaran semasa.

Ini termasuk penyelenggaraan
minyak pelincir mineral, semi
sintetik dan mineral serendah
RM99 yang bermula pada 15 hing-
ga 29 Mac 2025 di 96 bengkel
PETRONAS AutoExpert di selu-
ruh negara.

Inisiatif ini diperkenalkan
khusus menjelang musim pera-
yaan utama di Malaysia bagi
membantu mengimbangi kos sa-
ra hidup rakyat.

Selain itu, ia turut bertujuan
memastikan Kkeselamatan peng-
guna jalan raya melalui penye-
lenggaraan Kenderaan lebih ce-

kap dan berkualiti.

® Inisiatif 5: Skim Harga Mak-
simum Musim  Perayaan
(SHMMP)

Seiring dengan peningkatan
permintaan terhadap barangan
keperluan menjelang hari raya,
kerajaan turut mengawal harga
menerusi SHMMP.

Melalui skim ini, harga bara-
ngan keperluan tertentu ditetap-
kan dalam tempoh tertentu se-
cara perundangan di bawah Akta
Kawalan Harga dan Antipenca-
tutan AKHAP 2011 [Akta 723] ba-
gi mengelakkan kenaikan harga
tidak munasabah.

Langkah ini bukan sahaja me-
lindungi pengguna daripada
eksploitasi harga, tetapi juga me-
mastikan kestabilan pasaran da-
lam tempoh perayaan.

Armizan telah mengumumkan
pelaksanaan SHMMP yang ber-
kuat kuasa mulai 24 Mac hingga 7
April 2025 jaitu selama 15 hari,

Armizan (kiri) melancarkan Skim Harga Maksimum Musim Perayaan (SHMMP) sempena hari raya Aidilfitri yang
berkuat kuasa mulai 24 Mac hingga 7 April 2025

Penganjuran Program Jualan Rahmah MADANI (PJRM) diadakan di seluruh
negara dengan tawaran diskaun harga antara 10-30 peratus lebih rendah

melibatkan 26 jenis barangan
yang dikawal di bawah AKHAP
2011 [Akta 723]. Pelaksanaan
skim ini diharapkan dapat mem-
bantu rakyat memperoleh beka-
lan barangan Kkeperluan pada
harga yang lebih terkawal dan
berpatutan.

Oleh itu keprihatinan Kerajaan
MADANT melalui KPDN terha-
dap usaha mensejahterakan ra-
kyat khususnya semasa musim
perayaan dapat diterjemahkan
melalui strategi menyeluruh
yang merangkumi aspek kawa-
lan harga, pemantauan serta pe-
nawaran perkhidmatan dengan
nilai tambah kepada pengguna.

Pada masa sama, rakyat juga
perlu bersama-sama memainkan
peranan penting sebagai peng-
guna yang bijak dengan meman-
faatkan peluang yang disediakan
melalui inisiatif ini.

Sikap berhemat dalam berbe-
lanja, membuat pilihan yang te-
pat serta melaporkan sebarang
ketidakpatuhan kepada pihak

daripada pasaran. Layari portal rasmi KPDN untuk ketahui penganjuran
Takwim PJRM di lokasi berdekatan anda.

berkuasa adalah langkah proak-
tif yang dapat membantu memas-
tikan keberkesanan program ini
berjaya dilaksanakan.

Bagi peniaga, elemen keberka-
tan perlu diterapkan dalam ama-
lan perniagaan mereka.

Ini termasuk aspek kejujuran,
keadilan, serta kepatuhan terha-
dap segala peraturan dan perun-
dangan ditetapkan.

Rasulullah SAW bersabda: “Pe-
niaga yang boleh dipercayai dan
beramanah akan bersama Nabi,
orang-orang yang dapat diperca-
vai (siddigin), dan orang-orang
yang mati syahid.” (Hadis Riwa-
yat Tirmizi, 1130).

Dengan kerjasama semua pi-
hak, kita yakin inisiatif kera-
jaan dalam memperkukuh kese-
jahteraan pengguna bukan sa-
haja dapat dicapai, malah diper-
kukuh melalui amalan pernia-
gaan beretika serta perbelanja-
an bijak oleh pengguna sekali
gus mewujudkan ekosistem per-
dagangan domestik lebih mam-
pan dan adil untuk jangka pan-
jang buat rakyat Malaysia.

Kementerian Perdagangan Dalam Negeri dan Kos Sara Hidup (KPDN) berupaya mengesan
perjalanan minyak masak peket bersubsidi daripada pembungkus kepada pemborong, peruncit
dan pembeli kumpulan sasar. Sistem elektronik dikenali Skim Penstabilan Harga Minyak Masak
(eCOSS) yang dijangka dilaksanakan tahun ini, mampu mengekang perbuatan menyorok atau
menyeleweng minyak masak subsidi. + Nasional 6

Sistem eCOSS atasi
ketirisan minyak
masak bersubsidi

Projek rintis kesan
perjalanan produk
daripada
pembungkus
kepada pemborong
dan peruncit

Kuala Lumpur: Kementerian Per-
dagangan Dalam Negeri dan Kos
Sara Hidup (KPDN) berupaya meng-
esan perjalanan minyak masak pe-
ket bersubsidi daripada pembung-
kus kepada pemborong, peruncit
dan pembeli kumpulan sasar:

Sistem  elektronik dikenali
Skim Penstabilan Harga Minyak
Masak (eCOSS) yang dijangka di-
laksanakan tahun ini, mampu
mengekang perbuatan menyorok
atau menyeleweng minyak ma-
sak subsidi.

Timbalan menterinya, Fuziah
Salleh, berkata projek rintis
eCOSS dijangka dilaksanakan ta-
hun ini bagi mengawal penjualan
minyak masak subsidi di pering-
kat runcit.

Beliau berkata, sistem elektro-
nik eCOSS dibangunkan untuk
mengesan perjalanan minyak ma-
sak peket daripada pembungkus
kepada pemborong dan peruncit,
sekali gus memastikan jualan ha-
nya kepada kumpulan sasar.

“Ketika ini di pihak peruncit,
kita belum ada sistem untuk ke-
san jualan kepada pengguna.
Oleh itu kita sedang memba-
ngunkannya dan akan mulakan

. SENATOR
DR HAINRFUZIAN |

Fuziah pada sesi pada sesi soal jawab di Dewan Negara, semalam.

projek pertama tahun ini.

“Mungkin  pengguna perlu
menggunakan sistem itu dengan
scan kod QR atau kaedah lain
bagi memastikan warga asing ti-
dak boleh beli minyak masak
subsidi,” katanya pada sesi soal
jawab di Dewan Negara di sini
semalam.

Sejak 2023, kerajaan mem-
peruntuk lebih RM1.5 bilion sub-
sidi untuk minyak masak peket
bagi membolehkan produk itu di-
jual pada harga RM2.50 bagi se-
tiap paket di pasaran

Namun, kesukaran untuk men-
dapatkan bekalan itu di pasar
raya dan kedai runcit berikutan
ketiadaan stok atau stok habis,

Sistem eCOSS mampu mengekang perbuatan menyorok atau menyeleweng

minyak masak peket subsidi.

(Foto hiasan)

(Foto BERNAMA)

menyebabkan golongan berpen-
dapatan rendah tidak mendapat-
kan manfaat langsung daripada
inisiatif bantuan itu.

Media sebelum ini melapor-
kan, daripada kuota 60,000 tan
atau bersamaan 60 juta peket mi-
nyak masak bersubsidi satu ki-
logram sebulan di pasaran, 60
peratus digunakan kumpulan pe-
niaga mikro.

Fuziah berkata demikian bagi
menjawab soalan tambahan Se-
nator Datuk Salehuddin Saidin
yang ingin mengetahui sejauh
mana penguatkuasaan dapat me-
ngekang perbuatan menyorok
atau menyeleweng minyak ma-
sak subsidi.

Fuziah berkata, selain itu ke-
rajaan  turut meningkatkan
kuantiti minyak masak peket da-
lam program Jualan Rahmah ba-
gi memastikan lebih ramai kum-
pulan sasar mendapat bekalan.

Selain itu katanya, arahan
kawalan bekalan juga dikuat-
kuasakan, termasuk had pem-
belian maksimum tiga peket bagi
setiap pengguna serta pelaksa-
naan sistem zon di Sabah dan
Sarawak yang mengehadkan
pembungkus untuk menjual ha-
nya dalam kawasan yang dite-
tapkan.

Fuziah berkata, dari 1 Januari
2024 hingga 18 Mac tahun ini, 605
kes berkaitan minyak masak sub-
sidi direkodkan, termasuk sem-
bilan kes menyorok minyak ma-
sak dengan jumlah rampasan
3.655 kilogram. BERNAMA

